
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩৩৮
পূর্ব্ববঙ্গ গীতিকা





শুকাইতে লাগিল কৈন্যা বাসি ফুলের মত।

অঝোরে নয়ন মায়ের ঝরে অবিরত॥৪

সোনার পর্তিমা[১] সেই ভালা ন[২] হইল।

চৌখের[৩] জল ছাড়ি লালী ভেয়স্তে[৪] চলিল॥

উডিল[৫] কান্দনের রোল ছাইল আস্মান।

বুকে কিল দিয়া তার কাঁদে বাবজান॥৮


মায়ে কাঁদে বুগ কুডি[৬] চুল ফালায়[৭] ছিড়ি।

দাসী বান্দী[৮] কান্দন করে ঘরর কোনাজ ধরি॥

আড়া কাঁদে পাড়া কাঁদে মরার মুখ চাই।

জঙ্গলী মুল্লুক কাঁদে এই মাইয়ার লাই[৯]॥১২


তার পরে সভাজন শুনহে খবর।

ময়দানে মাইয়ারে নিয়া দিল যে কবর॥

লম্পট জব্বর তখন করিল কেমন।

দোস্ত এক ডাকিয়া লৈয়া চিন্তে মনে মন॥১৬

ভাবিয়া চিন্তিয়া তারা কন কাম করিল।

রাতুয়া[১০] কবরের পাশে হাজির হইল॥

কত যে ভাবিল জব্বর না যায় বলন।

দুষ্মনি করিতে তার পাকল[১১] হৈল মন॥২০

মনে মনে আশা করে আসকদার[১২] তুসিব।

মরা মানুষ লৈয়া মোরা আর্জ[১৩] মিটাইব॥






	↑ পরতিমা=প্রতিমা।

	↑ ন=না।

	↑ চৌখের=চক্ষের।

	↑ ভেয়স্তে=স্বর্গে।

	↑ উডিল=উঠিল।

	↑ বুগ কুডি=বুককুটিয়া

	↑ ফালায়=

	↑ বান্দী=বাঁদি।

	↑ লাই=জন্য।

	↑ রাতুয়া=রাত্রিতে।

	↑ পাকল=পাগল।

	↑ আসকদার=আসক্তি।

	↑ আরজ=মনের বাসনা।

